
Проект Татарстан Республикасы Дәүләт Советы депутатлары 
Т.Г. Һадиев, Р.Р. Гайзатуллин тарафыннан кертелә



“Җир асты байлыклары турында”
Татарстан Республикасы Законына үзгәрешләр кертү хакында

ТАТАРСТАН РЕСПУБЛИКАСЫ 
ЗАКОНЫ

1 статья

“Җир асты байлыклары турында” 1992 елның 25 декабрендәге 1722-XII номерлы Татарстан Республикасы Законына (1999 елның 6 декабрендәге                   2486 номерлы Татарстан Республикасы Законы редакциясендә) (Татарстан Югары Советы Җыелма басмасы, 1992, № 11 – 12; Татарстан Дәүләт Советы Җыелма басмасы, 2000, № 2 (2); 2001, № 12; 2004, № 7 (I өлеш); 2005, № 4 (I өлеш); 2008,     № 3; 2009, № 9 – 10; 2012, № 1, № 7 (I өлеш), № 12 (II өлеш); 2014, № 1 – 2, № 4,          № 5, № 12 (II өлеш); 2015, № 7 (I өлеш);  2016, № 3; Татарстан Республикасы законнар җыелмасы, 2016, № 44 (I өлеш); 2018, № 22 (I өлеш) түбәндәге үзгәрешләрне кертергә:

1) 16 статьяга түбәндәге эчтәлекле абзац өстәргә:
	“бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында кулланыла торган җир асты суларын чыгару өчен җирле әһәмияттәге җир асты байлыклары кишәрлегеннән файдалану хокукын бирү турында.”;

2) 351 статьяның икенче өлешенә түбәндәге эчтәлекле абзац өстәргә:
“бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында кулланыла торган җир асты суларын чыгару.”;

3) 353 статья икенче өлешендә “358.1” саннарын “358.2”саннарына алмаштырырга;

4) түбәндәге эчтәлекле 358.2 статья өстәргә:

“358.2 статья. Бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында җирле әһәмияттәге җир асты байлыклары кишәрлегеннән файдалану хокукы бирү өчен кирәкле документлар 

Бакчачылык коммерциягә карамаган ширкәтләрен һәм (яисә) яшелчәчелек коммерциягә карамаган ширкәтләрен хуҗалык-көнкүреш суы белән тәэмин итү максатларында җирле әһәмияттәге җир асты байлыклары кишәрлегеннән файдалану хокукы бирү өчен әлеге Законның 352 статьясындагы икенче – бишенче өлешләрендә каралган документлар, шулай ук түбәндәгеләр дә кирәк: 
җир асты байлыкларыннан файдалануга лицензия алу өчен дәүләт пошлинасын түләү турындагы документ;
файдалануга бирелә торган җирле әһәмияттәге җир асты байлыклары кишәрлегенең топографик планы күчермәсе (өч нөсхәдә);
әлеге статьяның икенче өлешендә күрсәтелгән белешмәләрне үз эченә алган файдалануга тапшырыла торган җирле әһәмияттәге җир асты байлыклары кишәрлеге турында мәгълүмат;
су чыгару скважинасы паспорты күчермәсе;
җир асты суларын чыгаруның күрсәтелгән күләмен исәпләп чыгару һәм нигезләү;
су объектының су объектыннан халык сәламәтлеге өчен куркынычсыз файдалануның санитар кагыйдәләренә һәм шартларына туры килүе турында санитар-эпидемиологик бәяләмә күчермәсе.
Әлеге статьяның беренче өлешендәге дүртенче абзацында күрсәтелгән файдалануга тапшырыла торган җирле әһәмияттәге җир асты байлыклары кишәрлеге турында мәгълүматта түбәндәгеләр булырга тиеш:
суны әзерләү системасын куллану турында белешмәләр (булган очракта);
су чыгару схемасы, җир асты байлыклары кишәрлегендә урнашкан скважиналарның географик координаталары;
җир асты байлыклары кишәрлегендә урнашкан скважиналарның конструкцияләре һәм билгеләнеше турында белешмәләр;
су чыгару корылмасын эксплуатацияләү режимына характеристика;
чыгарыла торган җир асты суларының күләмен һәм сыйфатын исәпкә алуның һәм тикшереп торуның гамәлдә булган чаралары турында белешмәләр;
җир асты байлыклары кишәрлегендә җир асты суларын күрсәтелгән ихтыяҗ күләмендә чыгаруның мөмкин булуын нигезләү.
Әлеге Законның 352 статьясындагы беренче өлешнең икенче абзацында,  әлеге статьяның беренче өлешендәге икенче – алтынчы абзацларында каралган документлар мөрәҗәгать итүче тарафыннан гариза белән бер үк вакытта тапшырыла. 
Әлеге Законның 352 статьясындагы беренче өлешенең өченче – бишенче абзацларында, әлеге статьяның беренче өлешендәге җиденче абзацында каралган документларны, әгәр мөрәҗәгать итүче күрсәтелгән документларны үз инициативасы белән тапшырмаган булса, җир асты байлыкларының дәүләт фондына идарә итү органы үзе соратып ала.
Документларның күчермәләре билгеләнгән тәртиптә таныкланган булырга йә төп нөсхәләрен күрсәтеп тапшырылырга тиеш.”.

Әлеге Закон 2019 елның 1 гыйнварыннан үз көченә керә.
 

Татарстан Республикасы 
Президенты 

